
http://www.ngkerk.org.za/noordkaap/nuus.asp
In hierdie uitgawe...

A. Sinodale kantoor te Lawsonstraat 72. Lees verder
B. Ned. Geref. Kerk Kimberley-Vooruitsig - vakature medeleraar. Lees verder
C. Wêreld-eerste: Lywige ‘WAT’ op sel. Lees verder
D. Riglyne vir orrelis-salaris nou beskikbaar. Lees verder
E. Diakonale konferensie Ned. Geref. Kerk in Noord-Kaapland. Lees verder
F. Geniet die geskiedenis wat jy besig is om te maak. Lees verder
G. Kerk kopiereg inligting. Lees verder
H. NG Gemeente Cathcart: vakature termynbepaalde pos – leraar. Lees verder

SINODALE KANTOOR TE LAWSONSTRAAT 72
Die sinodale kantoor het op Vrydag 27 Augustus soos beplan na Lawsonstraat 72 verhuis.
Al die Argivalia is nog by Villierstraat 15. 
Die rakke van die twee brandkamers by Lawsonstraat 72 word tans ingesit.

Teen volgende week sal ons dus ook die argivalia kan trek.

B. NED. GEREF. KERK KIMBERLEY-VOORUITSIG - VAKATURE MEDELERAAR

“Geseën om... tot seën te wees.”

Gemeenteprofiel

[image: image4.bmp]Die gemeente is ’n voorstedelike gemeente in Kimberley. Die demografie van die gemeente bestaan meestal uit gesinne. Binne die gemeente se grense is twee groot tehuise vir senior lidmate met ongeveer 350 lidmate, ’n laerskool asook twee hoërskole met koshuisverblyf. Die lidmaattal is ongeveer 1,600 wat 500 dooplidmate insluit. Die gemeente belewe baie uitdagings met ’n diverse samestelling. Die gemeente is tans in ’n proses van vernuwing en beleef die leiding van die Gees op alle terreine.
Die gemeente beskik oor een voltydse leraar en ’n afgetrede leraar wat diens doen by een van die tehuise vir ouer lidmate. Daar is tans ’n leraar wat in ’n beperkte termyn kontrakpos diens doen.

Fokusareas

· Ons is gestuurdes

· Ons is geseën om tot seën vir die wêreld te wees

· Ons vertrou die Heilige Gees om van ons ’n gemeenskap van hoop te maak

· Die amp van die geloof is vir ons van die grootste belang

· Ons is ’n omgeegemeente met ’n aantal omgeegroepe wat na mekaar omsien

Moontlike profiel vir die leraar wat saam met ons kom werk

· Toegerus om met jongmense en kinders te werk

· Verbondenheid aan die Gereformeerde Leer en skrifgetroue prediking

· Bewese leierskapseienskappe

· Samewerking in spanverband is vir ons baie belangrik

· Rekenaargeletterd en vaardig in die gebruik van tegnologie in die erediens
Ampspligte

· Soos omskrywe in Artikel 9 van die Kerkorde

Proponente en geordende leraars van die NG Kerk word genooi om aansoek te doen vir hierdie pos. Stuur u CV wat die volgende moet insluit aan onderstaande adres.

· Spesifieke begaafdhede asook ander toerusting en opleiding

· Die bediening aan verskillende ouderdomsgroepe [spesifieke behoeftes]

· Kandidate moet vyf belangstellingsareas en voorkeure in die bediening prioritiseer

· Drie referente

Vergoeding
Volgens Sinodale riglyn.

Aansoekers moet bereid wees om na Kimberley te reis vir ’n onderhoud/preekbeurt. Die Kerkraad behou die reg voor om geen aanstelling te maak nie.

Die sluitingsdatum vir hierdie pos is 30 September 2010.

Kontakbesonderhede

Skriba
Tel
053 861 1849 [Kantoorure weeksdae van 08:00 tot 13:00]

Faks
053 861 4373

Ds. W Roets
Tel
053 861 3685 [na 8 uur saans]

e-pos: skriba.ngvooruitsig@telkomsa.net
Posadres

Ned. Geref. Kerk Kimberley-Vooruitsig

Posbus 11090

Hadison Park

8306

C. WÊRELD-EERSTE: LYWIGE ‘WAT’ OP SEL

Onderstaande berig het in Rapport verskyn – dit word woordeliks aangehaal. Dit kan ook op die web gelees word.
Jy kan nou Afrikaans se lywigste en mees omvattende woordeboek in die palm van jou hand hou.

Al 13 beskikbare dele (van die letter A tot R) van die Woordeboek van die Afrikaanse Taal (WAT) kan jou nou per selfoon bereik.

Dit beteken 9,000 gedrukte bladsye kan op ’n skerm net groter as ’n vuurhoutjiedosie gelees word. 

As al die letters tot Z uiteindelik voltooi is, sal meer as 1 miljoen woorde op jou selfoon beskikbaar wees.

Vir Afrikaans is dié stap ’n wêreld-eerste, want die WAT is tans die enigste verklarende woordeboek wat per selfoon beskikbaar is.

Dr. Willem Botha, hoofredakteur en uitvoerende direkteur van die WAT op Stellenbosch, sê die sel-WAT is nog beter as die papier-WAT.

“Dis heelwat meer as net ’n replika van die gedrukte weergawe op ’n kleiner skaal.”

Elke inligtingsoort op die skerm is in ’n ander kleur. Die trefwoord is in blou en vetdruk, die woordsoort is in pers, die definisie is in swart en die voorbeeldsinne is in groen.

“Gevorderde soektogte kan dus in ’n breukdeel van ’n sekonde uitgevoer word,” verduidelik Botha.

Regs op die skerm verskyn ’n lys van die ander artikels in die woordeboek waarin die woord wat jy naslaan, voorkom. 

Die sel-WAT is gratis as jy op die internetweergawe van die WAT ingeteken is.

As jy nou op die selfoonweergawe inteken, kan jy gratis daarna kyk op jou rekenaarskerm deur die internet.

Die WAT op selfoon het eintlik ontstaan “deur ’n krisis in ’n geleentheid te omskep”, sê Botha. 

Volgens hom het Microsoft die maatskappy Folio Views uitgekoop en die elektroniese WAT loop die afgelope sewe jaar op Folio Views as platform. 

“Ons lisensie met Folio Views het verstryk en Microsoft talm om met ’n nuwe produk in Folio Views se plek vorendag te kom. Om gebruikers nie in ’n vakuum te laat nie, het ons ’n paar Suid-Afrikaanse maatskappye genader om ’n platform vir die elektroniese WAT te ontwikkel.”

Toegang tot die elektroniese WAT via jou selfoon beteken ook outomatiese toegang op jou rekenaar, en andersom, teen intekengeld van R150 vir 12 maande.

Die WAT (A tot R) is ook op CD en op die internet beskikbaar. Gaan na http://www.woordeboek.co.za/user/WAT_Bestelvorm.pdf om in te teken op die WAT vir selfoongebruik.

Terug na inhoud



D. RIGLYNE VIR ORRELIS-SALARIS NOU BESKIKBAAR

Die Suider-Afrikaanse Kerkorrelistevereniging (SAKOV) se riglyne ten opsigte van salarisskale vir kerkorreliste vir 2011 is onlangs aan lede van SAKOV beskikbaar gestel. Lede kan hierdie skale vanaf SAKOV se webwerf (www.sakov.org.za) bekom deur met hulle gebruikersnaam en lidnommer in te teken.
’n Aansluitingsvorm is op die webblad van die Ned. Geref. Kerk in Noord-Kaapland beskikbaar vir kerkrade/orreliste wat nie reeds ’n lid van SAKOV is nie. 

Indien skakel deur diensverskaffer of “vuurmuur” geblokkeer word kan die volgende adres gebruik word: [http://www.ngkerk.org.za/noordkaap/inligtingstukke.asp?PerPage=10&dienste_id=&PageNum=3]

E. DIAKONALE KONFERENSIE NED. GEREF. KERK IN NOORD-KAAPLAND
Die diakonale konferensie van die Ned. Geref. Kerk in Noord-Kaapland, geoormerk vir 3/4 September 2010 te Kathu, staan oor tot ná die sinode van die Ned. Geref. Kerk in Noord-Kaapland. Die nuut saamgestelde diakonale taakspan sal daaroor besluit. Afhangende van opdragte van die sinode van Noord-Kaapland, sal die konferensie na alle waarskynlikheid voor die einde Maart 2011 DV plaasvind. Redes vir die uitstel:

· Die omvang van die konferensie vereis deeglike beplanning.

· Ons wil graag vir ds. Willie van der Merwe ook teenwoordig hê oor tendense in diakonale ontwikkeling nasionaal en internasionaal. Hy is van ADD. Maart 2011 pas hom beter.

· September 2010 is baie ná aan die Sinode en bring botsings mee.

Die nuwe taakspan sal tydens die sinode in Oktober vergader met die oog op beplanning in die lig van sinode besluite. Intussen kan u solank kennis neem van die beskrywingspunt van die taakspan diakonaat op bladsy 122 (punt 3:10) van die agenda van die komende sinode van die Ned. Geref. Kerk in Noord-Kaapland, soos geformuleer deur die uitvoerende komitee van die taakspan diakonaat.

(Ds. FP Avenant - Voorsitter - taakspan diakonaat)
Terug na inhoud



F. GENIET DIE GESKIEDENIS WAT JY BESIG IS OM TE MAAK

· Om 06 minute en 07 sekondes na 5 op 8 September hierdie jaar sal dit 05:06:07 08/09/10 wees.

· Augustus 2010 het 5 Sondae, 5 Maandae en 5 Dinsdae en volgens die slim mense gebeur dit slegs elke 823 jaar.

Geniet die geskiedenis wat jy besig is om te maak, want nie jou oupagrootjie se oupagrootjie of jou agteragterkleinkind se kleinkind het of sal dit kan beleef nie.
Terug na inhoud



G. KERK KOPIEREG INLIGTING
Christian Copyright Licensing International het ’n passie om toe te sien dat kerke toegerus is in aanbidding en om die liggaam van Christus te dien. Sedert 1995 verskaf CCLI kopiereglisensies aan Suid-Afrika en buurlande, rus duisende kerke, skole en organisasies toe en administreer ongeveer 6500 aktiewe lisensies.

Indien u kerk liedbladsye of transparante vir oorhoofse projektors produseer, dienste opneem, CD’s speel gedurende dienste, fotokopieë maak uit liedboeke of bladmusiek kopieer, kan CCLI aan u die nuutste inligting verskaf wat u benodig om binne die wet te handel.
Met die CCL & MRL kombinasie lisensies kan u wettig:

· Lirieke druk in bulletins, programme, liturgie en liedbladsye.
· U eie liedboeke of gesangeboeke skep met lirieke.

· Oorhoofse transparante, skyfies, rekenaargrafika maak

· Rekenaarberging van lirieke vir gebruik via videodataprojektor.

· Woordborde skep.

· Aanbiddingsdienste opneem (mits slegs lewende musiek opgeneem word).

· Fotokopiëring van woorde en musiek van gesange en liedere uit goedgekeurde gepubliseerde boeke. (U moet ’n kopie van die boek besit en oor ’n CCL woordelisensie beskik.) 

· U eie instrumentele begeleiding vir liedere wat gebruik word maak om in die Gemeente te sing en waarvan daar geen gepubliseerde weergawe beskikbaar is nie.

· Toegang kry tot FLAM en VONKK se webtuistes waar daar honderde Afrikaanse bladmusiek beskikbaar is.
Vir meer inligting aangaande bogenoemde lisensies, besoek gerus: 

· Church Copyright Licence (CCL)
· Music Reproduction Licence (MRL)
Die fooie is gebaseer volgens die gemiddelde bywoning van u kerk se hoofdiens:

Kategorie Gemiddelde Bywoning Normale Fooi Spesiale Fooi 

AH    1-14      R 245 R 220 

A     15-49     R 335 R 292 

B     50-99     R 625 R 542 

C   100-249   R 1,060 R 919 

D   250-499   R 1,600 R 1,387 

E   500-999   R 2,310 R 2,002 

Doen aansoek hier voor die 25ste September 2010 om in aanmerking te kom vir hierdie spesiale aanbieding.

Liedboek Lisensie
Skakel ons gerus indien u belangstel om die Liedboek lisensie te bekom wat vir u toestemming gee om die woorde van die Nuwe Liedboek/Ps en Gesange/Halleluja en Sing onder Mekaar te reproduseer of kliek hier om aansoek te doen. U sal die woorde van die Nuwe Liedboek ontvang op ’n PowerPoint en of Data Video Projeksie weergawe.

Indien u enige navrae het, skakel gerus ons Kliëntediens by 021 914 8908 of epos na email.
CCLI is ook die organisasie wat die lisensieregte vir onder andere VONNK en FLAM hanteer.

Terug na inhoud



H. NG GEMEENTE CATHCART: VAKATURE TERMYNBEPAALDE POS - LERAAR

In biddende afhanklikheid van die Here wag ons aansoeke in vir die volgende leraarspos.

Gemeenteprofiel
Die NG Gemeente Cathcart is in die Oos-Kaap, 130km van Oos-Londen, 60km van Queenstown en 48km van Hogsback geleë. Die gemeente is in ’n skilderagtige plattelandse gemeenskap geleë met boerdery as belangrikste ekonomiese aktiwiteit. Toerisme speel ’n groeiende rol. Die dorp beskik oor ’n laer- en hoërskool. Die gemeente bestaan tans uit 62 belydende lidmate en 8 dooplidmate. Die gemeente is lid van die SA Vennootskap vir Gestuurde Gemeentes en plaas klem op interkerklike en gemeenskapsbetrokkenheid.

Kandidate
’n Gelegitimeerde van die NG Kerk (proponent, predikant of emeritus) wat bereid is om op ’n jaarlikse kontrakbasis (wat verleng kan word) in diens van die Here, saam met die kerkraad te werk, is welkom om aansoek te doen.

Posbeskrywing

· Artikel 9 dien as basis van die diensooreenkoms

· Passie vir God, Sy Woord en Sy mense

· Skrifgetroue prediking

· Gereelde huisbesoek

Vergoeding

· Billike vergoeding wat onderhandelbaar en hersienbaar in die lig van ekonomiese omstandighede is

· Gratis inwoning in ’n groot pastorie

Aansoeke
· Moet vergesel wees van ’n volledige CV (nie langer as 3 A4-bladsye nie).  U VBO-rekord sal 'n aanbeveling wees.

· Kontakbesonderhede van twee referente

· Aansoeke kan gerig word aan:

Posadres: Die Voorsitter, NG Kerk Cathcart, Posbus 92, CATHCART, 5310

E-pos: cathcart@ngkok.co.za
Faks: 0865 860 623

Sluitingsdatum
31 Oktober 2010 om 16h00

Die suksesvolle kandidaat sal verkieslik so gou prakties moontlik diens aanvaar.

Navrae
Konsulent – Ds Deon Strydom – Tel: 043 683-1463, Sel: 082 923 9567

Voorsitter Kerkraad – Mnr. Dup Kruger – Tel: 045 843-2221 (h), Sel: 083 601 1776

Vriendelike groete

Mossie Mostert

Besoek ons webblad
Staak asb. versending van Noord-Kaapland eNuus
/
Teken my asb. in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Lawsonstraat 72
Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za[image: image1]
Jaargang 2, Uitgawe 29, 31 Augustus 2010








Noord-Kaapland eNuus





Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

